Облыстың білім беру жүйесінің жағдайы, 
проблемалар және шешу жолдары

Білім беру жүйесін қаржыландыру. Облыстың 2018 жылғы нақтыланған білім беру бюджеті 60,4 млдр.теңгені құрады, бұл өткен жылмен салыстырғанда 2,7 млдр.теңгеге артық.
2018 жылы мектептердің материалдық- техникалық жақсартуға соның ішінде,      
 Компьютерлер сатып алуға – 99 900,0 мың теңге;

Шағын жинақты мектептер үшін Bilimbook компьютер трансформерлерін сатып алуға - 285 450,0 мың теңге;

ІТ сыныптарын ашуға - 43 154,0 мың теңге;

Шеберханаларға құрал-жабдықтар сатып алуға - 42 000,0 мың теңге;

Биология, физика, химия және технология кабинеттерінің жабдықтарын сатып алуға - 17 000,0 мың теңге бөлінді.
2017 -2018 жылдары 11 білім беру нысаны пайдалануға берілді: 

- ҚР Ұлттық қоры есебінен Орал қаласының Деркөл ауылында  әрқайсысы 600 орынға арналған 2 мектеп және 300 орындық №4 жалпы білім беретін орта мектебі;

- республикалық бюджет есебінен Зеленов ауданы Дариян ауылында 300 оқушыға арналған мектеп 100 орындық  интернатымен;

- шетел инвестиция есебінен Бөрлі ауданының Аралтал ауылында 300 орындық мектеп, Ақсай қаласында 320 орындық және 240 орындық балабақшалар, Ақжайық ауданының Шабдаржап ауылында 198 орындық мектеп ; 

- жергілікті бюджет есебінен Казталов ауданының Казталов ауылында 100 орындық мектеп жанындағы интернаты, Бөрлі ауданының Кеңтүбек ауылында 50 орындық балабақша; Жәнібек ауданының Ақоба ауылындағы  Х.Халиуллин атындағы мектебінің спорт залы.

- ҚР Ұлттық қоры есебінен Зашаған ауылының Сарытау шағынауданында  900 орындық мектеп, жергілікті бюджет есебінен Теректі ауданының Сарыөмір ауылында сауықтыру лагері, Бөкей ордасы ауданының Сайхын ауылында мектеп жанындағы 70 орындық интернат, Казталов ауданының Казталов ауылында саз мектебінің құрылысы жалғасуда. 
2017 жылы жергілікті бюджеттен 1 147,4 млн. теңгеге 17 білім нысанына күрделі жөндеу жұмыстары жүргізілді.

2018 жылы  3 білім беру нысанын күрделі жөндеуден өткізу үшін жергілікті бюджеттен 678 млн. теңге қарастырылған.
2017-2018 оқу жылы білім беру Ұлттық мәліметтер қорына сәйкес апатты жағдайдағы 4 мектеп анықталды (Орал қаласының №31,33 мектептері, Казталов ауданы,  А. Оразбаева атындағы ЖОББ, Акжайық ауданы,  Абай атындағы гимназия). Баланың дүниеге келу көрсеткіші мен облыс орталығына қоныс аударушылар санының артуына байланысты Орал қаласының №10, 47, 20, 18 және эстетикалық бағыттағы мектептері 3 ауысымда жұмыс жасауда.

Қазіргі таңда 15 нысанның құрылысына жобалық-сметалық құжаттама жасақталуда.

Проблемалар:

Алдағы жылдарға білім нысандарының жағдайын болжау мүмкін болмау себебінен апатты жағдайдағы мектептер саны өсіп отыр.
Көші-қон себебінен Орал қаласындағы мектептердегі орын тапшылығы артып, үш аусымда оқитын мектептер саны өсіп отыр. 

Шешу жолдары:

Баланс ұстаушының тапсырысы негізінде мемлекеттік сатып алу заңңамасына сәйкес айқындалған растайтын құжаттары бар аккредиттелген тұлғалармен апаттылықтың дәрежесі туралы және оны жою бойынша ұсыныстары көрсетілген қорытындыны беру арқылы апатты жағдайды нысандарға техникалық зерттеу жүргізу қажет. 
Мектепке дейінгі тәрбие  мен оқыту. Облыста 500 мектепке дейінгі ұйымдар қызмет көрсетеді, соның ішінде 52-і жеке мектепке дейінгі ұйымдар. 1-6 жас аралығында балалардың 69,2%-ы, 3-6 жастағылардың 100%-ы мектепке дейінгі тәрбиемен қамтылған.
2018 жылдан Орал қаласы мен Бөрлі ауданында мектепке дейінгі ұйымдарға кезекке қою және жолдама беру қызметі автоматтандырылса, жыл аяғына дейін бұл жүйе барлық аудан орталықтарына ендіріледі.
Проблема:

Мектепке дейінгі ұйымдардың желісін дамыту және тәрбиемен қамтудағы көрсеткіштердің артуына қарамастан мектепке дейінгі тәрбие мен оқытуды ұйымдастырудағы қажеттілік сақталып отыр. Мектепке дейінгі ұйымдарда кезекке – 23 919 арыз тіркелген, соның ішінде 3-6 жастағылар саны – 4 708.
Демографиялық және көшіп қону процестеріне байланысты мектепке дейінгі тәрбие мен оқытуға қажеттілік әсіресе Орал (17 636) және Ақсай (1 525) қалаларында байқалды.

Шешу жолдары:

Бизнес өкілдерін тарта отырып жеке балабақшалар желісін көбейту бағытындағы жұмыстарды жалғастыру.

Орта білім. 2017-2018 оқу жылында 381 күндізгі жалпы білім беретін мемлекеттік мектептерде 97 710 оқушы білім алды.  Мемлекеттік емес мектептер саны - 4, контингенті - 82. Облыс бойынша 223 шағын жинақты мектептер (58,5%) бар.
2017-2018 оқу жылында жаңартылған білім беру мазмұнына 2,5,7 сыныптар көшті. 1,2,5,7 сыныптарда 40 813 оқушы оқиды, ол барлық оқушы санынан 41,7%-ын құрайды.

Орта білім беру жүйесінде жаңартылған білім беру мазмұнына көшуге байланысты тиісті жұмыстар атқарылуда. Облыс әкімдігі мен «Назарбаев Зияткерлік» мектептері дербес білім беру ұйымы арасында өзара әріптестік туралы меморандумға қол қойылды. 

2018 жылғы сәуірде орта білім беру ұйымдарының 4,9,11-сынып оқушыларына оқу жетістіктерін сырттай бағалау өткізілді. 

4- сынып бойынша орташа балл -19,19,  9-сынып бойынша орташа балл - 34,49,  11-сынып бойынша орташа балл- 61,39-ды құрайды.  

11 сынып бітірушілердің жалпы саны – 5 192. Емтиханның нәтижесі бойынша «Алтын белгі» белгісін қорғағандар саны – 288, «Үздік аттестат»– 146. 

2018 жылы ҰБТ-ға 3652 түлек қатысты, бұл мектеп бітіруші түлектердің 70,3% құрайды.

ҰБТ қорытындысы бойынша орташа балл 81,90-ті құрайды (шығармашылық емтихансыз). 

Оқушылар олимпиадасының республикалық кезеңінің қорытындылары бойынша облыстық құрама команда жаратылыстану-математикалық бағыты бойынша ІІІ орын, ал қоғамдық-гуманитарлық бағыты бойынша ІІ орын алып, Қазақстан Республикасы Білім және ғылым министрлігінің «Ең үздік олимпиадалық команда – 2018» дипломымен марапатталды.

Жеке біріншілікте команда 2 алтын, 10 күміс, 13 қола  медальді иеленсе, 2 грант алды.
4 474 оқушы үшін (100%) мектепке тасымалдау ұйымдастырылған. Балаларды тасымалдауды 75 автобус жүзеге асырады. 

Облыстың 353 (93,8%) мектебінде 75 589 (78,5%) бала үшін ыстық тамақ ұйымдастырылған.Әлеуметтік қорғалмаған отбасылардан шыққан балалардың 99,0 %-ы тегін ыстық тамақпен қамтылған.
Облыс бойынша 308 мектепте қамқоршылық кеңестер құрылған.

Проблемалар:

Облыс бойынша шағын жинақты мектеп үлесінің жоғары болуы.
 Оқу жетістіктерін сырттай бағалау қорытындысы бойынша білім сапасының, әсіресе 9-сыныптарда төмендігі.
Мектептердің соңғы үлгідегі пәндік кабинеттермен жабдықтауға қаражаттардың бөлінбеуі.

2020 жылы мектепалды даярлық топтарының жаңартылған білім беру мазмұнына көшуіне орай мектептердегі мектепалды даярлық сыныптарының материальдық-техникалық базасының төмен болуы (интерактивті жиынтық,  тақта,компьютер, мектеп жиһазы (жеке шкафтар, парта, орындықтар, демалыс аймағы)). 
Мектептердегі асханалардың жаңа технологиялық құралдармен қамтамасыз етілуі 18%- ды құрайды.

Мектептердегі 1-реттік ыстық тамақтың құнының төмен болуы (223 теңге).

Ақылы ыстық тамақты ұйымдастыруы жұмыстарының төмендігі.
Мектептердегі қамқоршылық кеңес жұмыстарының мектептің дамуы бағытындағы жұмыстарға ықпалының төмен болуы.

Шешу жолдары:
Жаңартылған білім беру мазмұнына көшуге орай мектептердің материальдық –техникалық базасын жақсарту  бағытында қаржының бөлінуі.

Ақылы ыстық тамақты ұйымдастыру бағытындағы мектеп асханаларын жалға алушылар арасында тиісті жұмыстарды ұйымдастыру.

Мектептердегі 1-реттік ыстық тамақтың құнын көтеру үшін тиісті қаражаттың бөлінуі.
Мектептердегі қамқоршылық кеңес жұмыстарын жетілдіру.

Аудандық (қалалық) білім беру бөлімдеріне және мектеп басшыларына 9 сыныптардағы әр пән бойынша толық талдау жүргізіп, білім берудің сапасын арттыру бойынша шешімдер қабылдау қажет.  
Педагогикалық кадрлар. 2017-2018 оқу жылында облыстың жалпы орта білім беретін мектептерінде 12 268 мұғалім, оның 10 520-і немесе 85,7% жоғары біліммен жұмыс жасайды. 
Мектептеріндегі жоғары және бірінші санатты педагогтардың үлесі 49,9% -ды құрайды.
2018 жылы 42-педагог деңгейлік курстардан, 2850 мұғалім жаңартылған білім беру мазмұны бойынша біліктілік арттыру курстарынан, 190 мұғалім тілдік құзыреттіліктерін арттыру курстарынан өтті. 
2018 жылы мұғалімдердің лауазымдық  жалақыға педагогикалық шеберлігі үшін беру немесе растау санаттағы ұлттық біліктілік тест нәтижелерінің негізінде қосымша ақы төлеудің түрі енгізілді (30% - дан 50% - ға дейін ұлғайта отырып). Бұл аттестаттаудың жаңа моделі облыс бойынша 2387 педагогикалық қызметкерлердің жалақысын көтеруге мүмкіндік береді. Қосымша ақы Республикалық бюджеттегі трансферт арқылы жүргізілетін болады.
Проблемалар:

Мектептердегі жоғары және бірінші санатты педагогтардың үлесінің төмендігі.

Мектептерде қазақ сыныптарындағы орыс тілі, математика, бастауыш сынып мұғалімдерінің жетіспеуі.

Шешу жолдары:

Мектептерде өз түлектерінің арасынан жас педагогтарды тәрбиелеу бойынша кәсіби бағдар жұмыстарын  жандандыру.  

Қосымша білім беру. Облыста 57 қосымша білім беру орталықтары қызмет атқарып, оқушылардың 59,6%-ы қамтылып отыр. 

Сонымен қатар, қосымша білім беру мәдениет (аула клубтары), дене шынықтыру және спорт (спорт мектептері) салаларындағы мекемелермен де жүзеге асырылады. Ағымдағы оқу жылы облыс оқушыларының  74,2%-ы қосымша білімнің барлық түрлерімен  қамтылды. 1948 спорттық секцияларында оқушылардың 30,9% қамтылды.
2018 жылдың 1 тамызына  3 аяқталған суицид оқиғасы тіркеліп отыр (2017 жылы - 10 суицид оқиғасы, 2017 жылдың 1 тамызына -  8). 


Оқушылардың жазғы демалысын ұйымдастыру. 2018 жылдың жазғы кезеңінде түрлі лагерьлерде демалыспен 1-10 класс оқушыларының жалпы санынан 84 506 оқушы немесе 93%-ы қамтылды.
2018 жылы жазғы демалысты ұйымдастыруға 249,2 млн. теңге жұмсалды, оның 198,2 млн.тг. бюджеттік және 51 млн. тг. бюджеттен тыс қаражат.
Проблема:

Облыс бойынша қосымша білім беру ұйымдарының 78,9 %-ы  бейімделген ғимараттарда орналасқан. 

Қазіргі заманғы техника-технологиялық талаптардан туындайтын техникалық бағыттағы қосымша білім беру жұмыстарын  ұйымдастыру үшін материалдық-база төмен.
Оқушылар арасында салауатты өмір салтын қалыптастыру мақсатында мектептерді спорт залдарымен (қамту пайызы – 71%),  спорттық жабдықтармен (қамту пайызы-70%) қамту төмен.
Облыс бойынша оқушыларды қосымша білім беру ұйымдары мен мектептегі спорттық секциялармен қамту деңгейінің  төмен болуы.

Шешу жолдары:

Қосымша білім беру ұйымдары мен спорт залдары мен заманауи жабдықтармен жабдықтау үшін тиісті қаражаттардың бөлінуі.

Бұқаралық спортты насихаттау, стадиондар, мектеп жанындағы алаңдарды жаңарту және жаңадан құрылысын жүргізу бағытында жұмыстануы.
Әрбір орта білім беру ұйымында спорттық лига құру арқылы мектеп спорт секциялары желісін кеңейту.
Әлеуметтік жетімдіктің алдын алу. Жетім және ата-анасының қамқорлығынсыз қалған балалардың 552 қорғаншылыққа (қамқорлыққа) (61,2%) және 165 бала патронаттық тәрбиеге (18,3%) берілді.  Жетім және ата-анасының қамқорлығынсыз қалған балаларға арналған мекемелері тәрбиеленушілерінің саны 150-ды құрап, өткен жылмен салыстырғанда 41 (21,5%) балаға кеміді. Ата-анасының қамқорлығынсыз қалған балаларды орналастырудың жақсы түрлерінің бірі асырап алу болып табылады. Асырап алуға берілген балалар саны 2017 жылы 64, 2018 жылдың 6 айында 22-ні құрады. 
Даму мүмкіндігі шектеулі балалардың білім алуын жүзеге асыру. Облыста барлығы 6 025 даму мүмкіндігі шектеулі бала (1658 мүгедек) есепте тұр. 
Мүмкіндігі шектеулі балаларды және мүгедек балалардың жалпы білім беру ортасына «кедергісіз аймақпен» қамтамасыз ету 280 (73,6%-) жалпы орта білім беретін мектепте құрылды.

Мүмкіндігі шектеулі балаларды инклюзивті оқытатын жалпы орта білім беретін мектептер саны 203 мектепті (53,3%),  балаларды инклюзивті біліммен қамту  63%-ды құрайды. 

Инклюзивті тәрбие жүзеге асырылатын мектепке дейінгі ұйымдар желісі 56 бірлік.

Инклюзивті тәрбие беруді жетілдіру мақсатында мектепке дейінгі ұйымдарда 18 арнайы топтар және 32 инклюзивті тәрбие беретін кабинет бар. Даму мүмкіндігі шектеулі балаларды анықтау және олардың білім алуына жағдай жасау мақсатында облысымызда 3 психологиялық - дәрігерлік - педагогикалық кеңес беру мекемесі жұмыс жасайды.

Даму мүмкіндігі шектеулі балаларды жалпы білім алу процесіне енгізуге жағдай жасау үшін облысымызда 12 психологиялық - педагогикалық түзеу кабинеттері жұмыс жасайды. Психологиялық-дәрігерлік-педагогикалық кеңес беру мекемелері есебінен шыққан бала саны 853-ті құрайды (2017 жыл -817 бала). 
Облыстағы арнайы білім беру саласында тіл мүкістігі бар 2070 оқушыны қамтыған 69 логопедиялық пункт бар. 

Жалпы орта білім беретін мектептердегі 109 түзете - дамыта оқыту сыныптарында 657 оқушы білім алады.
Арнайы сыныптар мен логопедиялық пункттер ашуға мүмкіндігі жоқ, бірақ 10 және оданда көп мүмкіндігі шектеулі балалары бар 134 мектепке дефектолог бірлігі енгізілді.
Арнайы түзету мектептері 3 бірлікті құрап, оларда 621 оқушы білім алады.  
Проблема:

Инклюзивті білім беруді жүзеге асыратын мектептердің 30% - да  киім шешетін орындармен қамтамасыз етілмеген. 

Мүгедек балалардың еркін қозғалуы үшін бөгет болатын табалдырықтар алынып тасталмаған, соның себебінен инклюзивті білім беруді жүзеге асыратын мектептердің үштен бір бөлігі кітапханаға, жартысынан көбінің спорт залға қолжетімділігін қамтамасыз ете алмайды. 

Пандустардың басым бөлігі тиісті талаптарға сәйкес емес. 

Шешу жолдары:

Білім беру ұйымдарындағы «кедергісіз аймақпен» элементтерінің талаптарға сәйкес болуы үшін қажетті қаржының толық бөлінуін қарастыру.
Мүмкіндігі  шектеулі балалармен жұмыстанатын педагогтарына толықтай тиісті қосымша ақыны төлеу бағытында жұмыстану.
Білім беруді ақпараттандыру. Қазіргі таңда облыс мектептерінің компьютерлік техникамен қамтылуы 14 073 компьютерді құрайды. Соңғы 5 жылда жабдықталған компьютерлер саны – 6 545 бірлік. 1 компьютерге келетін оқушылар саны орта есеппен облыс бойынша 7 оқушыны құрайды, соның ішінде қала бойынша - 12, ауыл бойынша - 5 оқушы. 
Облыстың 381 жалпы білім беретін мектебінің 327 мектебі кеңжолақты интернет желісіне қосылған, оның 149-і сым желілері арқылы, 178-і шектеулі трафикпен спутниктік байланыс арқылы қосылған.[image: image1.png]



«Күнделік» автоматтандырылған ақпараттық білім беру жүйесіне облыстың 171 мектебі қосылған, соның ішінде 116 ауылдық мектептер, 55 қалалық мектептер. 
Bilimland.kz  білім беру порталына облыстың  381 мектебі қосылған, соның ішінде 250 мектеп он-лайн режимінде, 131 мектеп офф-лайн режимінде. 

Облыстың 159 мектебі робототехникамен қамтылған, оның 87 - і робототехника кабинетпен жабдықталған.  
Проблемалар:

Мектептердегі интернет жылдамдығының төмен болуы. 178 мектеп  шектеулі трафикпен спутниктік байланыс арқылы қосылған.
Мектептері қажетті компьютер техникаларымен қамтамасыз ету үшін тиісті қаражаттың толықтай бөлінбеуі.


Шешу жолдары:

Мектептердегі интернет жылдамдығын көтеру үшін интернет-провайдерлермен сым желілері арқылы тұрақты шектеусіз трафикпен қосу мүмкіндіктерін қарастыру.

Мектептерді қажетті компьютер техникаларымен қамтамасыз ету үшін тиісті қаражаттың бөлінуі немесе компьютер техникаларымен қамтамасыз ету үшін жекешелік-әріптестік механизімін қолдану.
Техникалық және кәсіптік білім беру. Облыста 38 техникалық және кәсіптік білім (27-сі мемлекеттік, 11 мемлекеттік емес колледждер) беретін оқу орындарында 19 050 адам білім алады (2017 жылы-19 886 адам).
Облыстың 26 колледжінде 21 мамандық бойынша оқытудың дуальдық жүйесі қолданылып келеді. Оқушылардың теориялық сабақтарды оқу кабинеттері мен шеберханаларында өткізілсе, практикалық сабақтардың кейбір сағаттары тікелей өндіріс орындарында ұйымдастырылуда. 
«Баршаға арналған тегін кәсіптік техникалық білім беру» жоба шеңберінде Нәтижелі жұмыспен қамтуды және жаппай кәсіпкерлікті дамытудың 2017-2021 жылдарға арналған бағдарламасы бойынша 23 колледжде кіріктірілген білім беру бағдарламалары негізінде білікті жұмысшы кадрлар мен орта буын мамандарын даярлауды көздейтін модульдік оқыту технологиясы енгізілді.

Проблемалар:

 Техникалық және кәсіптік білім беру ұйымдарында жатақхана орындарының жетіспеушілігі.
 Орал қаласының 6 колледжінде және Ақсай қаласының техникалық колледжінде жатақхана жоқ.

 Облыстағы 27 мемлекеттік оқу орнынан 8-і бейімделінген ғимараттарда орналасқан, 8 колледждің спорттық залдары жоқ.
Еңбек нарығы мониторингісінің тұтас жүйесі жоқ. Еңбек өтілі және тәжірибе болмағандығынан еңбекке орналасуда колледж түлектері қиындықтармен кездеседі.
Шешу жолдары:
 3 студенттік жатақхана құрылысының жобалау-сметалық құжаттамаларын жасақтау жұмыстары жүргізілуде. 

Материалдық-техникалық базасын ескере отырып, колледждерді бейіндеу жұмысын жүргізу.

Жергілікті атқарушы органдармен және жұмыс берушілермен бірлесіп колледж түлектерін жұмысқа орналастыруға жәрдемдесу жұмыстарын жүргізу. 

Халықты еңбекпен қамту қызметімен, Кәсіпкерлік палатасымен және жұмыс берушілермен бірлесіп, тұрақты түрде қазіргі еңбек нарығына мониторинг және болжау жүргізу.






















































































































































































































